
Ranzmbanj gou youq lajmbanj Guengjsae, gizde daengx bi seiq-geiq cungj dwg raemx saw bya heu, funghgingj gyaeundei.Seizcin daengz lo, ranzmbanj gou couh lumj dahsau daenj geubuh heu nei. Da yawj gvaqbae, ingj haeuj da cungj dwg heuswdswd,go’nywj gomiuz gofaex angqfwdfwd ndoet gwn fwncin, angq dwknaeuz:“Gou yaek vaiqdi majhung. ”Seizhah daengz lo, ranzmbanj gou couh lumj aensuenva nei.Yawj, vamakndae、vamakmoed、vamakbug、va’ngaeux…… mizhoengz、henj、hau、aeuj…… gak saek gak yiengh ndeiyawj raixcaix.Seizcou daengz lo, ranzmbanj gou engqgya gyaeundei lo. Yawj,ndaw doenghnaz henjrwgrwg, gohaeux cingq angq dwk naeuz:
“Bineix demsou lo, vaiq daeuj gvej dou baema ba.”Gwnzbo, feih makhom mbin gvaqdaeuj, hawj vunz nyouq daengz nyaenx mbouj ndaejmyaiz rihroedroed. Makleiz、makndae couh lumj daengloengz nei venjyouq gwnz gomak, makbug duengqyedyed, mwngz bungq gou, goubungq mwngz……Seizdoeng, ranzmbanj gou hix gig gyaeundei. Ndaw doenghnazgomiuz gaenq sou liux, gyoengqdou lwgnyez langh vaiz youq ndawdoenghnaz le, couh bae vat maenz, caep yiuzmaenz……Ranzmbanj gou yienznaeuz mbouj dwg funghgingjgih, hoengdaengx bi seiqgeiq cix cungj ndeiyawj raixcaix, muengh sou ndaejhoengq daeuj ranzmbanj gou ngonzyawj.

(bouxlauxsae son’gyauq Cinz Yozlenz)

Mungzgungh Cuhcungh dwg aencunghyoz gig miz minzcuz daegsaekndeu, dwg aen cunghyoz cingz Mbanj-cuengh gig noengz ndeu.Daeujdaengz bakdou hagdangz,aen bakdou hungsang gyaeundei youhgaeuqgeq ndeu yienh youq dangqnaj,gwnz cungqgyang bakdou sij miz cih-saw henjgim“Dieg Doegsaw Boux-cuengh” gig lwenqda, gyoengqvunzlohgvaq cungj ndwn youq yawjyawj,nyaenx mbouj ndaej haenh naeuz:
“Caen dwg aen hagdangz gyaeundeindeu ha!”Byaij haeuj bakdou, wenjhaeuj lwgda, dwg fuk doz minzcuz

doxgiet caen lumj ranz ndeu, youqgwnz mbawdoz, 56 aen minzcuz gakdaenj buhvaq lengj minzcuz swhgeij,bouxboux cungj najhai riunyumj.Mbawdoz baihlaj sij: Bouxgun lizmbouj ndaej saujsu minzcuz, saujsuminzcuz liz mbouj ndaej Bouxgun, gaksaujsu minzcuz hix doxliz mboujndaej. Byaij haeuj ndaw hagdangz, mizdiuzroq vwnzva Bouxcuengh ndeu,caiq byaij hwnjbae, heuxgvaqaenmuhrin caeuq aennienjraemx, gofaexrungz hungsang gaenq 80 lai bi hedaengj youq baihnaj. Laj gofaexrungzcuengq miz aen nyenz hung ndeu, neix

couh daeujdaengz “Naz VwnzvaBozvuzgvanj” mizmingz lo. Bozvuz-gvanj gig miz daegsaek Mbanjcuengh:Ciengz mong, vax lamz, baihrog gwnzciengz venj miz haeuxyangz、lwgmanh、haeuxriengz daengj gomiuz, songmbiengj bakdou venj miz daengmax.Ndaw ranz baij miz gij hongdawz、gwndaenj yungh Bouxcuengh, lumj-baenz aennda、 sawdauh、 funggvih、ruqmou、aenrum…… wng miz cungjmiz, hawj vunz yawj dava bae. Dajbozvuzgvanj byaij okdaeuj, couh daeujdaengz dieg“yiemzgei”, gwnz ciengzyiemzgei mbiengjgvaz cuengq aendomhung, mbiengjswix cuengq aennyenzhung, cungqgyang sij miz“Vih LwgMbanjcuengh Cangqvuengh MajhungCaepndei Giekdaej”. Lingh sammbiengj bangxciengz dwg dozanqcaeuq cihsaw Bouxcuengh.Geij bi neix daeuj, hagdangzcaep ndaej haujlai laeuz moq lo.Laeng laeuzdoegsaw dwg seiq aenlanzgiuzcangz, henz cauhcangz diuzlohbuet hopheux 800 mij raez,seiqhenz faex mwn raemhrwd, va hairangfwd, roeg hemq singset, hoengheiq

singjsien, laj gofaex baij miz daizrin,eijrin, hawj hagseng naengh yawj saw、yawj dwkgiuz、 yietnaiq、 gangjgoj,gizneix caen hawj vunz simsoengcwxcaih. Mbiengjgwnz giuzcangz dwglaeuzdoegsaw caeuq diegyouq lwg-mbwk, caiq hwnjbae couh daengz
“suen fungsou”lo, gizneix dwg diegguhhong hagseng caeuq lauxsae,ndaw suen seiqgeiq gva mak homfwd,go’byaek heuyau. Youq gwnz ciengz-humx “suen fungsou”, mbiengjgvazdwg banjbauq ciet sam nyied samBouxcuengh, mbiengjswix dwg banj-bauq cihsiz 24 aen cietheiq guekraeuz.Byaij youq ndaw hagdangzgvangqlangh neix, gizgiz cungj gyaeu-ndei, seizseiz cungj dingq ndaej nyising doegsaw, yawj ndaej raenlauxsae doengzhag dwkgiuz roxnaeuzguhhong.Gou gyaez hagdangz Mbanj-cuengh dou. Angqcoux mwngz daeujhagdangz dou yawjyawj gij funghgingjgyaeundei de.

(boux lauxsae son’gyauq Dwng
Sizmingz)

Gou gyaez yawj saw, moix ngoenzgou cungj anbaiz di seizgan daeujyawj sawgovai. Youq ndaw hagdangzmoix ngoenz yawj buenq diemj cung,youq ndaw ranz, haeujninz gaxgonqyawj buenq diemj cung.Gou doeg gvaq haujlai saw, miz
《Vunz Sigdaeuz》、《Siujlog Banhbij》、
《Gijhemq Ndoifwz》、《Gojsaeh Gamj-aen》、《Daxmeh Gangj Gojgaeq》、
《Gojlwgnyez Anhduzswngh》、《DahsauLwgbug》……Youq baenzlai saw ndawde ceiqhawj gou gamjdoengh dwg 《DahsauLwgbug》.《Dahsau Lwgbug》baihdawgangj miz boux gunghcuj ndeu, degyaeundei simsienh gvaigvet, heuhguhLwgbug. Miz lwgvuengz ndeu, de dwglwgvuengz baenzmbauq miz caiz youqndawsim haujlai gunghcuj simgyaezhaenx. Hoeng lwgvuengz mbouj gyaezgij gunghcuj neix, de cij gyaezdahsau Lwgbug, hoeng lwgvuengz cixmbouj rox dahsau Lwgbug youqgizlawz, de cam gvaq haujlai vunz,hix mbouj miz vunz rox. Doeklaengde bae cam boux yahgeq ndeu,yahgeq lwnh de: “Dahsau Lwgbugyouq ndaw aen ndoengfaex hungndeu.” Lwgvuengz rox le, couhhwnzngoenz ganjloh, bae daengz ndaw

ndoengfaex hung ra dahsau Lwgbug,mboujguenj rumz bongj fwn rwed,ndit dak nae daenz, de cungj mboujdoiqdauq, de ginggvaq haujlai dwg-rengz sinhoj, dauqdaej ra raen dahsauLwgbug lo. Doeklaeng gyoengqdeyouq itheij gvaq hwnj le saedceijvuenyungz.Yawj daengz gizneix, gou rox leaen dauhleix ndeu: Cijaeu genhciz,roengzrengz bae guh, couh miz sou-ndaej.Doegsaw sawj gou rox ndaejhaujlai dauhleix, doegsaw hawj gouvaiqlag, gou gyaez doegsaw.
(bouxlauxsae son’gyauq Veiz

Funglingz)

